Cofnodion Cyfarfod Cyngor Tref Porthmadog a gynhaliwyd 

ar Nos Fawrth, 14eg o Chwefror  2017, yn Ystafell Glaslyn, Y Ganolfan, Porthmadog.
Presennol: Cynghorwyr: Selwyn Griffiths (Cadeirydd), Angharad Ab Iorwerth, Simon Brooks, , Alwyn Gruffydd, Jason Humphreys, Bethan O. Rees-Jones, Gwilym Jones, Dafydd Prichard, 
R. Elwyn Thomas,  Ken Williams, Richard Williams.
Ymddiheuriadau:  Cynghorwyr Gavin Buckley, Melfyn Edwards ,Carol Hayes.
Adroddiad y Cadeirydd:

Croesawyd pawb i’r cyfarfod.

Cyfeiriodd y Cadeirydd brofedigaeth ddiweddar y Cyng. Dr. Melfyn Edwards yn colli ei fam. Estynnwyd cydymdeimlad dwys gydag ef a’r teulu i gyd yn eu colled ac fel arwydd o gydymdeimlad gofynnodd i bawb sefyll am funud. Yn yr un modd estynnodd gydymdeimlad efo pawb yn yr ardal oedd wedi colli anwyliaid yn ddiweddar. Cyfeiriodd at farwolaeth trigolyn hynaf y dref sef Mrs Mathews oedd newydd farw'r wythnos flaenorol yn 106 oed.
Atgoffwyd pawb am y cyfarfod dydd Mercher 16eg o Chwefror 2017 am 2:00 yn y Ganolfan 16.2.17 efo Trefnwyr Gŵyl Rhif 6 .

Adroddodd y Cadeirydd ei fod wedi bod yn gweld y twrnai yn ôl dymuniad y Cyngor Tref parthed Cae Bodawen ac wedi derbyn cyngor i beidio arwyddo dim. Nid yw’r tir hwn wedi ei gofrestru ac mae’r twrne yn argymell aros hyd nes y derbynnir y dogfennau perthnasol yn dangos perchnogaeth. Roedd wedi nodi ei bod am geisio cael easement order gan y National Grid.
Nodwyd sylw'r Cyng. Simon Brooks nad oes llun o’r cynghorwyr i gyd efo’i gilydd a chytunwyd y bydd y Cadeirydd yn gofyn i Nigel Hughes dod i dynnu llun pawb cyn y cyfarfod nesaf.
292. Cadarnhau cywirdeb cofnodion y cyfarfod diwethaf  (10fed o Ionawr 2017).
Penderfynwyd : Ar ôl newid ‘Porthmadog’ i ‘Penrhyndeudraeth’ yng nghofnod 270 cadarnhawyd y cofnodion fel y rhai cywir a llofnodwyd hwy gan y Cadeirydd yn unol â gofynion y  gyfraith.
293. Cadarnhau cywirdeb cofnodion cyfarfod efo swyddogion Nat West parthed cau 

cangen y banc ym Mhorthmadog (19eg o Ionawr 2017).

Penderfynwyd :  Cadarnhawyd y cofnodion fel y rhai cywir a llofnodwyd hwy gan y Cadeirydd yn unol â gofynion y  gyfraith.
294. Cadarnhau cywirdeb cofnodion cyfarfod arbennig parthed problemau traffig Bank Place (31ain o Ionawr 2017). 

Penderfynwyd :  Cadarnhawyd y cofnodion fel y rhai cywir a llofnodwyd hwy gan y Cadeirydd yn unol â gofynion y  gyfraith.

295. Cadarnhau cywirdeb cofnodion Pwyllgor Eiddo (31ain o Ionawr 2017).

Penderfynwyd :  Cadarnhawyd y cofnodion fel y rhai cywir a llofnodwyd hwy gan y Cadeirydd yn unol â gofynion y  gyfraith.

296. Cadarnhau cywirdeb cofnodion Pwyllgor Cyllid ac Amcanion Cyffredinol (31ain 

o Ionawr 2017).  

Penderfynwyd :  Cadarnhawyd y cofnodion fel y rhai cywir a llofnodwyd hwy 
gan y Cadeirydd yn unol â gofynion y  gyfraith.

297. Cyfle i’r Cynghorwyr ddatgan diddordeb.
· Cyng. Angharad ab Iorwerth – Mater gerbron – Awdurdod Trethi,  cais am gyfraniad Y Ganolfan.
· Cyng. Bethan O Rees Jones – Ceisiadau am gyfraniad Clwb Chwaraeon Madog, Tremadog 200, Cyfeillion Cadw Tremadog.
· Cyng. Simon Brooks – Ceisiadau am gyfraniad Clwb Pêl Droed Porthmadog, Yr Wylan.
· Cyng. Selwyn Griffiths- Ceisiadau am gyfraniad Cyngor Ysgol Eifionydd, Gwarchod Ardal Porthmadog, Y Ganolfan.
· Cyng. Alwyn Gruffydd – Ceisiadau am gyfraniad Yr Wylan, Clwb Snwcer Tremadog, Neuadd Goffa Tremadog, Blodau’r Dref, Tremadog 200, Y Ganolfan.
· Cyng. Jason Humphreys – Ceisiadau am gyfraniad Cyngor Ysgol Eifionydd, Y Ganolfan.
· Cyng. Gwilym Jones – Ceisiadau am gyfraniad Cyngor Ysgol Eifionydd, Y Ganolfan.
· Cyng. Dafydd Prichard – Cais am gyfraniad Clwb Snwcer Tremadog.
· Cyng. R. Elwyn Thomas – Cais am gyfraniad Clwb Snwcer Tremadog.
Materion Gerbron:

298. Biniau Stryd Borth y Gest – Cyng. Angharad ab Iorwerth.

Adroddodd y Cyng. Ab Iorwerth am broblemau efo’r bin ger yr Eglwys. Mae bin ysbwriel a bin baw ci wedi eu cyfuno ac efo’r holl ddefnydd ohono yn aml iawn ceir ysbwriel o’i gwmpas. Teimlai y gallai ei leoli mewn safle gwell sef ger arwydd Pen y Banc wrth y wal. Cynigiai ofyn i Gyngor Gwynedd am gael bin dwbl ei faint neu dau fin ar wahân ar gyfer sbwriel a baw ci ar y safle hwn.
Fel ail bwynt nododd fod biniau o gwmpas y maes parcio yn cael lot o ddefnydd yn enwedig yn yr haf a chynigiai y dylid gofyn i Gyngor Gwynedd am finiau pwrpasol i ail gylchu plastig, caniau a phapur i’r safle yma efo fflapiau atal gwylanod arnynt. Nododd fod biniau Porthmadog eisoes wedi eu gwellau a bod angen edrych yn awr ar rhai Borth y Gest. Eiliwyd y cynnig gan y Cyng. Alwyn Gruffydd.
Nodwyd er gwybodaeth gan y Cadeirydd fod cais wedi mynd i mewn i gael bin ger yr ysgol a bin ger Min y Môr.
Penderfynwyd : ysgrifennu yn ôl y cynnig at Gyngor Gwynedd gan ddatgan cefnogaeth y Cyngor Tref i’r cais am finiau ger yr ysgol a Min  y Môr.
299.  Nat West Porthmadog - syniadau am leoliadau i’r banc symudol. (cais o’r cyfarfod uchod). Adroddodd fod cais wedi dod gan swyddogion Nat West yn gofyn am awgrymiadau gan y Cyngor Tref am safleoedd addas i leoli'r fan symudol ac i gynnal  syrjeri bancio.
Penderfynwyd : Ysgrifennu a chynnig Y Ganolfan fel lleoliad addas i’w ystyried ganddynt.
300. Cyfleusterau cyhoeddus ardal Porthmadog: partneriaethau â Chyngor Gwynedd - Cyng. Simon Brooks.
Adroddodd y Cyng. Brooks ei fod eisiau dod yn ôl at y pwnc hwn gan nodi ei fod yn meddwl y dylid ceisio dod i benderfyniad ar y mater. Nododd fod Cabinet Cyngor Gwynedd wedi trafod hyn yn ddiweddar ac roedd wedi gweld y rhestr o gynghorau tref/ cymuned oedd wedi cytuno i gyd-weithio efo Cyngor Gwynedd ar y mater. Nododd fod hyn y gadael Porthmadog mewn lle cas. Roedd wedi holi barn leol yn Borth y gest a theimlwyd y dylid mynd i mewn i bartneriaeth efo Cyngor Gwynedd  efo amodau ac nid efo’r telerau presennol. Cynigiai y dylid cefnogi cadw pedwar allan o’r pum toiled yn agored (dim un Lon Gwydryn Morfa Bychan). Roedd am gynnig agor y trafodaethau eto.
Cyfeiriodd y Cyng. Jason Humphreys at y Rheolau Sefydlog (2:1) sydd yn nodi na ellir gwrthdroi penderfyniad y Cyngor Tref  o fewn 6 mis. Nododd y bydd y Cabinet yn ymgynghori drachefn efo’r rhai sydd heb gytuno i gyd-weithio.

Wrth gydymdeimlo efo safbwynt y Cyng. Brooks ar hyn adroddodd y Cyng. R. Elwyn Thomas ei fod wedi edrych yn ôl trwy’r cofnodion ac er gofyn sawl cwestiwn ychwanegol i Anwen Davies yn 2016 nid oedd atebion cywir wedi eu derbyn. Roedd y ffeithiau/ffigyrau a gyflwynwyd  mis Hydref 2016 yn gamarweiniol ac anghywir. Roedd hyn wedi ei ategu mewn cyfarfod gyda Barry Davies adroddodd fod adran y traethau yn cyfrannu at redeg toiled y Greigddu.
Penderfynwyd :  y bydd y Clerc yn edrych yn ôl i weld os oes gohebiaeth heb ei ateb gan Anwen Davies a gweithredu os oes. Fel arall ni ellir ail drafod y mater hyd fod 6 mis wedi mynd ers y penderfyniad gwreiddiol.
301. Awdurdod Treth Cymru / Swyddfa dreth Porthmadog – Cyng. Simon Brooks.

Yn dilyn y cyhoeddiad siomedig fod y Llywodraeth wedi penderfynu lleoli'r swyddi treth newydd yn y De dymunai gynnig dau beth.
1) Ysgrifennu drachefn at Guto Bebb ac Alun Cairns am ddiweddariad am swyddi Tŷ Moelwyn?

2) Awdurdod Trethi.

Dymunai geisio defnyddio’r siom yn gadarnhaol ar gyfer datblygiad swyddi yn y dyfodol. Cynigiai y dylid ysgrifennu at y Prif Weinidog i fynegi siom , nodi bod adolygiad i fod ar ôl deunaw mis  gan ofyn iddo gadarnhau y bydd Porthmadog yn cael ei ystyried bryd hynny. Dylid gofyn hefyd pa gamau mae’n bwriadu eu cymryd i sicrhau y bydd yna swyddi cyhoeddus m cenedlaethol yn dod i’r Sir ac i Borthmadog yn y dyfodol. Eiliwyd y cynnig gan y Cyng. Richard Williams.
Cynigiodd y Cyng. Jason Humphreys welliant sef gadael  y cyfeiriad at Borthmadog yn unig ( heb gynnwys y Sir).  Eiliwyd y cynnig gan y Cyng. Alwyn Gruffydd nododd mai gwaith y Cyngor Tref yw gwarchod yr ardal yma a’n tref ein hunain. Nid yw hyn yn golygu fod y Cyngor yn erbyn gweddill y Sir. Er bod pobl yn medru trafeilio i Gaernarfon a Bangor i weithio maent wedyn am brynu eu bwyd ac yn y blaen yn yr ardal yna  yn hytrach nac ym Mhorthmadog a chefnogi’r economi leol. Ni dderbyniwyd y gwelliant gan y Cyng. Brooks ac aethpwyd i bleidlais.
Penderfynwyd :   o 5 pleidlais o blaid a 4 yn erbyn ysgrifennu yn ôl y cynnig yn y gwelliant.
Materion i’w dwyn gerbron y Cadeirydd unai er gwybodaeth neu i’w rhoi ar y Rhaglen ar gyfer y cyfarfod nesaf (dyddiad cau rhaglen mis Mawrth – 7fed o Fawrth 2017).
· Canolfan Groeso – Cyng. Alwyn Gruffydd.

· Arwydd siop elusen gwarchod cathod – Cadeirydd.
302. Rhestr gohebiaeth /aros am ateb.
Penderfynwyd :  Derbyn y wybodaeth.
GOHEBIAETH:

303.  CG, Adran Rheoleiddio – Arolwg traffig Heol y Parc a Stryd y Banc, Porthmadog (ymateb i     lythyr rhaglen mis Rhagfyr 2016, cofnod 231).
Penderfynwyd:  Derbyn y wybodaeth.
304. Uned Polisi Cynllunio ar y Cyd Gwynedd a Môn - tai fforddiadwy a thai haf (ymateb i lythyr rhaglen mis Medi 2016 , cofnod 125).

Cynigiodd y Cyng. Bethan O. Rees Jones y dylid ymateb i’r ohebiaeth yn cefnogi gosod treth twristiaeth o 5% gan ysgrifennu hefyd at yr AS a’r AC i ddatgan hyn. Eiliwyd hyn gan y Cyng. Jason Humphreys.
Penderfynwyd:  ysgrifennu yn ôl y cynnig .
305. Amgueddfa’r Môr Porthmadog – cylchlythyr Gaeaf 2016-2017. 
Penderfynwyd:  Derbyn y wybodaeth.
306. CG , Adran Cefnogaeth Ddemocrataidd - ymchwiliad trefn cynllunio Cyngor Gwynedd.
Penderfynwyd:  ymateb fel y trafodwyd. Trafod polisi ar gyfer gweithredu ar geisiadau hwyr yn y cyfarfod blynyddol.
307.  Cambrian Credit Union - ymateb i lythyr a ddanfonwyd at Undeb Credyd y Llechen, Caernarfon (rhaglen mis Ionawr 2017, cofnod 268).
Roedd y Cyng. Ab Iorwerth wedi casglu gwybodaeth am yr undeb credyd sydd yn bodoli yn Blaenau Ffestiniog ac wedi siarad efo’r rhai sydd yn gyfrifol amdano. Mae’n cael ei redeg gan wirfoddolwyr. Mae dipyn o waith sefydlu un. Pryderai’r gwirfoddolwyr hen ei fod i weld yn mynd yr un ffordd a banciau - gorfod cofrestru ar lein / ffôn.
Cynigiodd y Cyng. Alwyn Gruffydd y dylid gwahodd Canolfan Cydweithredol Cymru i gyfarfod efo’r Cyngor Tref. Eiliwyd y cynnig gan y Cyng. R Elwyn Thomas.
Penderfynwyd:  ymateb yn ôl y cynnig.
308. Mr Robert Owen - gôr yrru ar ffordd Cei Oakley (ymateb i lythyr rhaglen mis Rhagfyr 2016, cofnod 247). Gwerthfawrogwyd yr ymateb cynhwysfawr. Cytunwyd i edrych i mewn i’r posibilrwydd o osod arwyddion i geisiau lleihau’r gôr yrru.
Penderfynwyd: diolch i Mr Owen gan nodi y bydd y Cadeirydd a’r Is-gadeirydd yn cysylltu yn fuan i drefnu cyfarfod ag ef i drafod y ffordd ymlaen.
309. Sector Gwasanaethau Ariannol a Phroffesiynol, Llywodraeth Cymru – Banc Nat West

(ymateb i lythyr a ddanfonwyd at Carwyn Jones, rhaglen mis Rhagfyr 2016, cofnod 235).
Penderfynwyd:  Derbyn y wybodaeth.
310. CG, Adran Cefnogaeth Gorfforaethol – Cynhadledd Rheilffordd Arfordir y Cambrian.

Penderfynwyd:  Danfon pryderon Mr Hunt (cofnod 323) ymlaen efo sylwadau a chwestiynau aelodau’r Cyngor Tref yn enwedig parthed diffyg defnydd o’r Gymraeg.
311. Llywodraeth Cymru - Arolwg Cynghorau Tref a Chymuned.
Penderfynwyd:  y Clerc i ateb gan drafod efo’r Cadeirydd.
312. Pennaeth Cynllunio, Llywodraeth Cymru - goryrru Pwllgoleulas (ymateb i lythyr rhaglen mis Tachwedd 2016, cofnod 181).
Penderfynwyd:  Derbyn y wybodaeth.
313. CG, Rheolwr Stadau – Tolldy y Cob.
Penderfynwyd:  Derbyn y wybodaeth.
314. Unllais Cymru – Llywodraeth Cymru – Dogfen ymgynghori ‘Diwygio llywodraethu ysgolion: fframwaith rheoleiddio’ (copi caled o’r ddogfen ar y bwrdd).
Penderfynwyd:  Derbyn y wybodaeth.
315. CG, Pennaeth Adran Rheoleiddio – Llwybr beicio cefn Tŷ Moelwyn (ymateb i lythyr 

rhaglen mis Rhagfyr 2016, cofnod 229).  
Penderfynwyd:  Derbyn y wybodaeth.
316. Dewi Wyn Owen – Llwybr Cae Llety, Borth y Gest –diweddariad (ymateb i lythyr rhaglen

mis Tachwedd 2016, cofnod 177).

Pryderai’r Cyng. Simon Brooks am y costau o ail wynebu a ffensio ac nid oedd yn teimlo y dylai’r Cyngor Tref dalu am hyn. Nododd y Cyng. Angharad ab Iorwerth fod y llwybr hwn mewn cyflwr gwael iawn ac y dylid edrych arno ar frys cyn i ddamwain ddigwydd. Cynigiai y dylid ysgrifennu yn ôl a gofyn iddynt edrych i mewn i’r prydero am iechyd a diogelwch ar y llwybr ac ystyried ei gau dros dro wrth gynnal asesiad risg llawn.
Penderfynwyd:  ymateb yn ôl y cynnig.
317. Uned Polisi Cynllunio ar y cyd Gwynedd a Môn – cofrestr newidiadau materion sy’n codi-

Cynllun Datblygu Lleol ar y Cyd.(Dogfennau llawn ar y bwrdd).
Roedd y Cyng. Bethan O. Rees Jones yn nodi fod 150 o dai o dan y pennawd ‘cyflenwad dangosol wedi ei nodi yn y cynllun a 58 o’r rhain yn dai ar safleoedd hap. (Er gwybodaeth Pwllheli-323, 60; Blaenau Ffestiniog 298,121; Caernarfon 415,112).Ond eto nid oedd dim tir wedi ei ddynodi i’r tai hyn a hyn er gwaethaf y Cyngor Tref wedi awgrymu safleoedd addas i’w ddatblygu sawl gwaith ers blynyddoedd. Cynigiai ymateb i nodi hyn a chwestiynu ble mae’r tai hyn am gael eu hadeiladu gan nad oes dim tir addas wedi ei ddynodi. Eiliwyd y cynnig gan y Cyng. Jason Humphreys.
Penderfynwyd:  ymateb yn ôl y cynnig.
318. Tîm Gweinyddol Cyfreithiol – Ymgyrch recriwtio ynadon yng Ngogledd Cymru 2017/2018.
Penderfynwyd:  Derbyn y wybodaeth.
319. CG , Pennaeth Economi a Chymuned – dyddiad i gyfarfod i drafod Stryd Fawr Porthmadog (ymateb i lythyr rhaglen mis Ionawr 2017, cofnod 266).
Penderfynwyd:  Derbyn y dyddiad a threfnu’r cyfarfod.
320. Swyddfa Archwilio Cymru - pryderon am yr archwiliwr allanol (ymateb i lythyr rhaglen mis

Rhagfyr 2016, cofnod 242).
Penderfynwyd:  Cefnogi’r cynnig ganddynt i archwilio i ansawdd y gwasanaeth a dderbyniwyd gan yr Archwiliwr BDO
321. Unllais Cymru – Aelodaeth 2017/2018
Penderfynwyd:  Aelodi am 2017/18.
322. Cymunedau Cymraeg – Gwahoddiad i Gyfarfod Blynyddol 4.3.17
Penderfynwyd:  Derbyn y wybodaeth.
323.  Ian Hunt - problemau efo Trenau Arriva.
Penderfynwyd: diolch i Mr Hunt am ei ohebiaeth a’i sicrhau eu bod yn cael eu pasio ymlaen i Gynhadledd Rheilffordd Arfordir y Cambrian.
324. CG, Gwasanaeth Cyfreithiol - Gorchymyn  Cyngor Gwynedd Gwahardd a Chyfyngu Aros a 
Mannau Parcio ar y Stryd (Ardal Dwyfor) 2017.
Penderfynwyd: gwrthwynebu fel a ganlyn :
Adran 1 CP146 – ffordd dosbarth 1- A497- Stryd Fawr . Teimlwyd fod 20 medr yn gyfyngiad rhy hir a dylid ei newid i 10 medr. Byddai hyn yn sicrhau diogelwch y cyhoedd a chynnig sawl lle parcio dros dro ar y Stryd Fawr.

Adran 1 CP146 - ffordd dosbarth 3 - Stryd y Banc . Gofyn am aros canlyniad yr ymgynghori am y groesfan rhwng Grŵp Mynediad Dwyfor ac Iwan ap Trefor cyn gwneud penderfyniad fel hwn.
325. Materion Ariannol.


Biliau i’w talu/ Taliadau :

Gareth Griffiths Trydanwr – gosod, tynnu goleuadau coed Nadolig 2016, 


prynu a gosod dau focs trydan newydd (Porthmadog a Tremadog)

=
£1,332.00


Glenda Burke – stampiau (24-1af, 12-2il), inc du a lliw i’r printer

=
£51.13


Docucentric - costau llungopïo 2.12.16 i 30.1.17



=
£56.36


Swyddfa Archwilio Cymru - Archwiliad 2015/2016



=
£339.00


Glenda Burke – cyflog Clerc mis Ionawr 2017



=
£500.88


Cyllid a Thollau Ei Mawrhydi – treth incwm cyflog Clerc mis Ionawr
=
£125.20


Derbyniadau:


Llog banc 20.1.17







=
£1.49


Mantolen:


Incwm a gwariant hyd at 23.1.17 ac amcangyfrif gwariant gweddill y flwyddyn ariannol.

Praesept 2017/2018:


Cadarnhad gan Gyngor Gwynedd o dderbyn y penderfyniad i godi'r praesept o 5%.

Penderfynwyd:  talu’r biliau, nodi’r derbyniadau, derbyn y fantolen a’r ohebiaeth am y praesept. Penderfynwyd talu biliau hwyr oedd wedi eu derbyn sef Unllais Cymru £35 am hyfforddiant cyllid y Cyng. Carol Hayes 2.2.17, Docucentric costau llungopïo 1.2.17-30.4.17, Xerox Finance llogi llungopïo 1.2.17 - 30.4.17 ac aelodaeth Unllais Cymru £692.00.
326. Ceisiadau ariannol :
	ENW’R ELUSEN/ CYMDEITHAS/ CLWB
	CYFRANIAD 2017

	1.   Clwb Pêl Droed Porthmadog
	£1,000

	2.   Eisteddfod Genedlaethol Cymru
	£100

	3.   Yr Wylan
	£500

	4.   Clwb Chwaraeon Madog
	£1,000

	5.   Clwb Snwcer Tremadog
	£300

	6.   Clwb Ffermwyr Ifanc Dyffryn Madog
	£500

	7.   Cylch Meithrin Y Gorlan Fach
	£500

	8.   Clwb Rhedwyr Madog
	Gohirio–gofyn am fantolen

	9.   Tenovus Gofal Canser
	£0

	10. Theatr Bara Caws
	£0

	11. Neuadd Goffa Tremadog
	£3,000

	12. Action on hearing loss
	£0

	13. Cymorth Macmillan Cymru
	£0

	14. Cylch Ti a Fi Porthmadog
	£500

	15. Tîm Achub Mynydd Aberglaslyn
	£500

	16. Cyngor Ysgol Eifionydd
	Gohirio-gofyn am fantolen

	17. Blodau’r Dref
	£300

	18. Tremadog 200
	Gohirio-gofyn am fantolen

	19. Cyfeillion Cadw Tremadog
	£300

	20. Gwarchod Ardal Porthmadog
	£500

	21. Ysgol Y Gorlan Tremadog
	£0

	Y Ganolfan
	£15,000

	Cais hwyr Cylch Meithrin Porthmadog
	Gohirio-gofyn am fantolen


327. Ceisiadau Cynllunio:

i)
C16/1680/44/LL – Cais ar gyfer newidiadau blaen siop bresennol ynghyd a dymchwel


estyniad cefn a chodi estyniad yn ei le.


128 Stryd Fawr, Porthmadog, Gwynedd, LL49 9NW.


Penderfynwyd : Dim gwrthwynebiad.
ii)
C17/0005/44/LL – Cais i godi 4 tŷ teras.


Tir yn Smith Street, Porthmadog, Gwynedd, LL49 9NN.

Penderfynwyd : Dim gwrthwynebiad ond nodi pryder am lif traffig a chodi sbwriel ar hyd 

stryd yma.

iii)
C16/1542/44/LL  -   Cais i ymestyn adeilad amaethyddol presennol ynghyd a dymchwel adeilad 

amaethyddol a chodi adeilad amaethyddol arall yn ei le.


Traeth Mawr Farm, Traeth Mawr, Porthmadog, Gwynedd, LL499PP.


Penderfynwyd : Dim gwrthwynebiad.
iv)
C17/0086/44/LL -  Newid defnydd storfa llawr cyntaf presennol i uned byw 2 lofft hunan gynhaliol 
ar gyfer rheolwr siop gyda newidiadau allanol.


Morfa Bychan Stores, Morfa Bychan , Porthmadog, Gwynedd, LL49 9YR.

Penderfynwyd : Dim gwrthwynebiad ond nodi dymuniad i’r cais nodi'r amodau ei fod at

Ddefnydd rheolwr y siop yn unig.

